
1. Sarrera 

 

● Ongietorria eta eskerrak eman ondoren bilerak bi atal izango                 

dituela azaldu dugu: informazioa eman eta elkarrizketa.             

Bileraren Iraupena ordu eta erdikoa izango da, ohi moduan,                 

eguerdiko 13:00ean amaitzeko. 

● Agintaldi berriko lehen Herri Batzarra da, aurtengo bigarrena. 

● Bilera hau baliatuko dugu 2019ko maiatzetik gaur egunera arte,                 

landutakoaren berri emateko. 

● Informazioarekin egingo dugun txostena ohi bezala laster             

jasoko duzue buzoietan. 

● Batzarra amaitutakoan Mandioa dendara joango gara bi             

hilabete eta erdi itxita egon ondoren gaur ireki dela ospatzera. 

2. Udal Kudeaketa 

 

2.1 Ordezkaritza bilerak 

 
Agintaldi berriaren lehen sei hilabeteetan udala ordezkatuz egin               

ditugun bilerak ondorengoak izan dira: 

 

 

 

Horrez gain, hiru aldiz aurkeztu dugu gazte eta adinekoen                 

etxebizitzen proiektua: 

●  Goierriko hamabostaldi ekologikoan: 

○ Irailaren 26an Ordizian Nagore Tolosa arkitektuarekin           

bioeraikuntzaren ikuspegitik. 

○ Irailaren 28an Ordizian proiektu sozial berritzaileen           

aurkezpenean. 

● Sakanan: Azaroak 21ean Koop57 eta Sakanako garapen             

agentziak gonbidatuta 

Epealdi honetan 7 Udalbatza egin ditugu eta Zerain Dezagun                 

Fundazioaren Patronatuaren bilera bat.  
 

2.2 2019ko aurrekontuaren jarraipena 

 

IRTEERAK 

SARRERAK 

 

2.3 2020ko aurrekontua 

 

IRTEERAK 

SARRERAK 

 

2.4 Beste zenbait gai 

 
2.4.1 Epealdi honetan epaitegietatik Zeraintzeni eskaera bat egin               

diote eta Udalari bi salaketa: 
 

● Monitorioa: Plaza gaineko pik nik areako mahaien faktura               
dela eta, Txirbilek ordainketa eskaera egin du             
epaitegiaren bidez. Udalak erantzun du. Epaitegiaren           
erantzunaren zain gaude. 

● 2 kontenzioso epaitegietan: 
○ 2019ko ekainean udal langile batek bere jarduna             

handitzea eskatu zuen eta udalak ezeztatu egin             
zuen eskaera. Langileak Udala salatu du lanaldi osoa               
eta egonkortasuna lortzeko. Otsailaren 18an izango           
da epaiketa Udalaren kontra.  

○ Aurreko salaketaz gain, beste salaketa bat jaso du               
udalak (eta baita alkateak pertsonalki). Udal           
langilearen harira, komunikabideetan (Diario Vasco         
eta Goierriko Hitza) gaiari buruzko artikuluak           
publikatu ziren. Horiei erantzunez Udalak etxe           

guztietan banatu zuen egoeraren berri ematen zuen             
idatzia herritarrek informazio zuzena izan zezaten.           
Idatzi hori dela eta, langileak Udala eta alkatea               
salatu ditu, bertan dagoen informazioak bere           
oinarrizko eskubideak urratzen dituela argudiatuta.         
25.000€-ko indemnizazioa eskatzen du.       
Urtarrilarem 9an izango da epaiketa Udalaren eta             
alkatearen kontra. 
 

2.4.2 Herriko idazkaria: trasladoa eskatu du eta Olaberrian hartu du                   

plaza. Urtarrilean hasiko da Olaberrian lanean. Bertan dagoena               

etorriko da Iñakiren lanpostua behin behinean betetzera             

(Segura, Mutiloa, Partzoneria eta Zerain).  

3. Batzordeen berri 

 

3.1 Herri Bizitza 

 

Herri bizitza batzordeak-Oa kultur elkarteak 2019ko           

uda-udazkenean egin dituen ekintzen berri emango dugu jarrian. 

 

2019ko UDABERRIKO KULTURALDIA 

Maiatzaren 4tik 17ra izan genuen udaberriko kulturaldia ondorengo               

programarekin: 

 

 

Aurten 10. Urteurrena zela eta Goierri mailako lehiaketa ere egin zen.  

FESTEN EGITARAU ETA URTEKARIKO AZALAREN         
LEHIAKETA 

IV. lehiaketa izango genuen; bertan herriko festetako egitarauaren               

azala, azoka ekologikoko urteurreneko logotipoa eta urtekariko             

azalaren lanak aurkeztu ziren eta San Juan bezperan herritarren                 

bozkek aukeratu zuten gustokoena. 

SAN JUAN BEZPERA 

Urtero bezela, haurren dantza emanaldia, Uharka abesbatzaren saioa               

eta ondoren herriko gazte eta umeek antortxekin sua piztu zuten.                   

Ondoren afari merienda eta festen egitarau, azoka ekologiko               

logotipoa eta urtekarian azaleko lehiaketako bozketa eta sari               

banaketa izan zen. 

 

11 
 



 

 

 

MUTILORA JAITSIERA 

Urtero bezala egin da. 

JUBILATUEN ESKURTSIOA 

Uztailean izan zen eta aurten Albaolan izan ziren eta ondoren                   

Donostian. 

EUSKARABENTURA 

Uztailean 15ean Zeraina iritsi ziren Euskarabenturako gazteak,             

hilabete osoa Euskal Herriko herri ezberdinetan ibili ziren eta egun                   

horretan Zeraina iritsi ziren eta afari prestatu eta elkarrekin afaldu                   

genuen. 

 

Oso gustora eta eskertuta joan ziren Euskarabenturako gazteak               

Zerainen izan zuten arreraren ondorioz. 

HERRIKO FESTAK 

Urteroko modun joan dira festak. 

● Abuztuak 14: lehen egunen umen egune, ondoren pregoia ere                 

herriko ostalarien eskutik egin zen eta irakurri zuten. Sagardo                 

dastaketan lehen gai guztiak bukatu ziren, txekorra ere bai eta                   

iluntzean Gau Argi taldekin dantzako giro polita sortu zen. 

● Abuztuak 15: Goizeko ekintzak urteroko modun, txakolin             

dastatzea eta Lumagorriko hegalakin eta arratsaldean herri             

kirol saioa izan genun. Iluntzen gazteen txanda afari eta                 

mozorrotuta. 

● Abuztuak 16: Goizen herriko artzainen gazta dastatzea eta               

iluntzean herri afaria bertsolariekin, aurten lehen aldiz             

bertsolari emakumezkoa eta gizonezkoa izan genituen. 

Festen diru kontuak ondorengoak izan dira: 

Irteerak = 13.015,39 € 

Sarrerak =6.955,24 € 

Ondorioz,​ kostu totala​ = 6.060,15 €.  

7000 €-ko aurrekontua onartuta genuen udalean festetarako, beraz               

1000 € beste partida batzuetara pasa ditugu. 

JUBILATUEN EGUNA 

Urriaren 27an izan genuen eta gustora pasa zuten eguna jubilatuek;                   

meza eta ondoren bazkaria Beñat Gaztelumendi eta Eli Pagola                 

bertsolariek lagunduta. 

IKASTAROAK 

Aurten ere ikastaro batzuk martxan jarri dira eta edonorentzat izen                   

emateko aukera irekia da, nahiz eta ikastaroak hasita egon. 

● Yoga, asteartetan 16.00etatik 17.30etara (Kultur etxean) 

● Zumba, asteartetan, 19.30etatik 21.00etara (Kultur etxean) 

● Euskal dantzak, ostegunetan, 17.00etatik 18.30etara haurrak           

eta 19.30etatik 21.00etara helduak (Pilotalekuan) 

● Gaztetxoek ere soinu txikia ikasten jarraitzen dute astean egun                 

baten Martin irakaslearekin. 

Tobera musika eskolakoekin astean bi eguerditan eskolako haurrei               

musika irakasten diete kultur etxeko liburutegian. 

Iaz bezela, ikastaro guzti hauek Mutiloarrei jakinaraziko zaizkie eta                 

Mutiloarrek ere antolatu dituztenak Zerainen jakinaraziko dizkigute,             

aukera gehiago izateko bi herrietako herritarrek. 

ABENDUAK 3: EUSKARAREN EGUNA 

Abenduaren 3an Euskararen eguna izan genuen eta ospatzeko,               

Azaroaren 29, arratsaldeko 18.30etan kultur etxean, Arnas guneen               

inguruan egin den film laburraren aurkezpena izan genuen Zerainen,                 

bertan parte hartu duten bi aktoreekin eta Uemako teknikariarekin                 

batera. Ondoren mokadutxoa izan genuen. 

 

ABENDUKO EKINTZAK: GABONAK 

24 Egunean kantu eskea, aurrez Bittoriorekin entsaioa egin da.                 

Datozen ekintzak: 

● 24 egunean zehar herrian zehar kantuan urtero bezala eta                 

iluntzean Olentzeroren etorrera. 

● 2019ko Urtekaria herritar guztientzat. 

HERRI BIZITZA BATZORDEKO BILERAK HILEAN         
LEHENENGO (orokorrean) ASTEAZKENETAN     
IZATEN DIRA 18.00ETAN UDALETXEAN. 

 

  

19 
 



 

 

3.2 Zerbitzuak, azpiegiturak, ingurumena eta hirigintza 

 

Hilean behin izaten da bilera, ostegunetan arratsaldeko 18:00-19:30               

bitartean. 4 bilera egin ditugu: 

 

● Ekainean afariarekin 

● Urriaren 3an 

● Azaroaren 7an 

● Abenduaren 5ean 

25 pertsonak parte hartzen dute. Bilera bakoitzean bataz beste 15                   

lagun. Batzordean landutako proiektuen berri eman dugu: 

GAZTE ETA ADINEKOENTZAT ETXEBIZITZAK 

Azken Herri Batzarrean esan bezala, eraikuntza lanak apirilaren 8an                 

hasi ziren eta bide onetik joan zen lehen fasea. Etxeen montaketa                     

udan egitea aurreikusita zegoen arren, asegurua dela eta atzerapenak                 

izan dira. Tailerreko lanak duela bi hilabete hasi ziren, urrian, eta                     

dagoeneko etxeen egitura guztia egina dago eta abenduaren 11n hasi                   

zen montaketa. Abenduaren bukaerarako montaketa amaituta egotea             

espero da. Ondoren barruko lanak egingo dira beste lau hilabetez. 

Azaroaren 28an bisita egin genuen tailerrera eta bertan ikusi genuen                   

sei trailerretan ekarriko den materiala. Bisitan Udal Gobernuko               

kideekin batera gazteetako batzuk, Fiareko ordezkaria, proiektuaren             

arkitektoa eta herriko arkitektoak parte hartu zuten. 

Etxe bat dago libre. Etxe hori adinekoentzat erreserbatuko da                 

apirilera arte. Irailaren 30etik irekita dago erreserba zerrenda eta                 

eskaerak jasotzen ari gara. 

MEHATZETAKO LABEAK 

Udan gauzatze proiektua landu da eta irailean Sustapen Ministerioan                 

aurkeztu zen Gipuzkoako Foru Aldundiaren oniritzia jaso ondoren. 

Eskatutako tramite guztiak burutu direnez, hurrengo urratsak             

proiektua enpresa bati esleitu eta lanak 2020ean egitea izango dira. 

Abenduaren 17an jakin dugu Eusko Jaurlaritzako Ondare Sailan               

eskatutako diru laguntza onartu digutela: 189.740,00 € 

ERREKALDEKO SANEAMENDUA 

Nahiz eta lanak uda ondoren hasiko zirela esan ziguten, oraindik                   

gauzatze proiektua amaitzen ari dira Aldundian eta ondoren enpresa                 

bati esleituko diote. Hori dela eta, lanak 2020ean egingo direla esan                     

digute. 

BASERRI BIDEAK 

Aurreikusitako bi baserri bideak eginak daude: Kozmendi bidea               

(bigarren partea) eta Arrola bidea. Zuriketa egina dago eta                 

auzotarrek ordainketak eginda.   

MUTILOARAKO OINEZKO BIDEA 

Faseka planteatuta dago eta Gipuzkoako Foru Aldundiak argitu zigun                 

7.000 €ko diru laguntza jasotzeko 30.000 €ko fase guztia egin behar                     

genuela, nahiz eta deialdian hori zehaztu gabe zegoen. Proiektua                 

egiteko lehen gestioak egin ziren arren (aurrekontua eskatu,               

errepideetako teknikariekin bildu, auzoko herritarrekin bilera)           

laguntza ezeztatu da. 

Herriko bide nagusia konpontzea planifikatuta dago GFAarekin             

elkarlanean proiektua bidaltzen dutenean aztertuko da batzordean.             

Frontoitik Antxaputxurako zatia dago aurreikusita, datorren astean             

Errepideetako zuzendariarekin egingo den bileran Hirukateraino           

luzatzea proposatuko da. 

ESKOLAKO UMEEN PROPOSAMENA 

Aurreko ikasturtearen amaieran eskolako haurrek herria hobetzeko             

hainbat proposamen egin zizkioten Udalari. Proposamenak           

batzordean aztertu ditugu eta haurrei gehiago lantzeko eskatu diegu.                 

Eskolan lantzen ari dira. 

ODOL ANALISIAK HERRIAN 

Osasun zerbitzua erizainarekin osatu ondoren, odol analisiak herrian               

egiteko eskaera egin diogu Osakidetzari Mutiloarekin batera.             

Erantzunaren zain. 

BARBARIKO BASO PISTA 

Udan egin zen, pista amaituta dago eta ondo geratu da. Zurituta                     

Gipuzkoako Foru Aldundian, fidantza itzulita eta lurjabeen             

ordainketak eginak. 

BIODIBERTSITATEA 

Biodibertsitatea hobetzeko asmoz, irailean eskaera berria egin dugu               

Naturtzaindia elkartearen laguntzarekin Eusko Jaurlaritzan hurrengo           

bi urtetarako. ​2017-2019 epealdiko proiektua bukatu da eta urrian                 

zuritu da. Argazkietan egindako gauzetako batzuk ikus daitezke. 

OSTATUA ETA MANDIOA 

Martxan daude biak uztailetik eta gustura daude. 

Mandioarekin hitzarmen baten bidez terraza itxi da neguan ere erabili                   

ahal izateko eta oso ondo geratu da. 

BETE-LANA ETA SEGURAKO OINEZKO BIDEA 

Urte luzez irekita egon den bete lana erabat amaitu da eta lurrak                       

erabiltzen hasi dira lurjabeetako batzuk. 

Gogoratu nahi dugu urak bideratzeko kanalaren aldeak garbi               

mantendu behar direla belarrik gabe. Bidearen aldea garbitzeko               

ardura udalarena da eta bestea lurjabe bakoitzarena. 

Berriro egin zaio oinezko bidea errotondora arte bukatzeko eskaera                 

Segurako udal talde berriari 2020ko aurrekontuan kontuan hartu               

dezaten. 

MURALA 

Huntzaz estalia dagoen frontoiko paretan auzolanean murala egiteko               

proposamen batetik abiatuta frontoira sartzen den huntza kentzea               

eta herrian auzolanean mural polit bat egitea erabaki da. Murala non                     

egin daitekeen landu behar da orain. 

HAURRESKOLA 

Bi urte eta erdi pasatu dira Haurreskola zerbitzua eten zenetik. Jaio                     

diren haur berrien gurasoekin hainbat bilera egin ondoren, Udalak                 

Haurreskolak Partzuergoari haurreskola berriro irekitzea eskatu dio             

eta 2020n berriz martxan izango da, zehazki otsailaren 3an, hasieran                   

3 haurrekin. 

BUZOIEN MANTENIMENDUA 

Buzoiei mantenimendua egin zaie konponketa txikiak eginez. 

Bestalde, postariak zoratu egiten dira batez ere opor garaietan                 

buzoietan izenak ez direlako argi ikusten. Laster eskatuko zaizue                 

izenak argi jartzea, oraingoz izenak jartzeko modua lantzen ari gara                   

batzordean. 

XOTEGI 

Etxea egoera larrian dago eta horregatik bertan dagoena Maixune                 

azpira pasako da eta horrela etxea hutsa geratuko da. Horrekin batera                     

etxearen perimetroa itxi da hesien bidez. Etxearen behin betiko                 

berritze lanak egin bitartean zer egitea komeni den esateko eskatu                   

zaio herriko arkitektoari txosten baten bidez. Horren arabera               

emango dira hurrengo urratsak. 

3.3 Tokiko Garapena 

 

Tokiko garapena batzordean ondorengo gaiak landu dira azken               

bileretan: turismoa, azoka ekologikoa, lehen sektorea eta partzoneria. 

 

TURISMOA 
Turismoaren egoerari buelta bat eman zaio ondorengo esparruak               

aztertuz: informazioa bulegoa, denda eta aterpetxea. 

 

AZOKA EKOLOGIKOA 
Urtero bezala ospatu zen giro ezin hobean, aurten gainera                 

25.urteurrena izan zen. 

